
Izjava OHR-a na konferenciji
za  medije  međunarodnih
organizacija
Visoki predstavnik u Washingtonu

Visoki  predstavnik,  Paddy  Ashdown  ce  u  petak  boraviti  u
Washingtonu gdje će se sastati sa državnim sekretarom SAD-a,
Colin Powellom i sekretarom za odbranu, Donald Rumsfeldom.

Visoki predstavnik će na ovim sastancima naglasiti napredak
koji je Bosna i Hercegovina ostvarila u konkretnim oblastima u
kojima provodi reformu, s posebnim osvrtom na ispunjavanje
uslova za prijem u Program “Partnerstvo za mir”, kao i uslova
Evropske  komisije  za  započinjanje  pregovora  o  potpisivanju
Sporazuma o stabilizaciji i pridruživanju krajem ove godine.
On će ponovi ono sto je rekao u Vijecu sigurnosti UN-a, da se
tempo  provođenja  reformi  mora  ubrzati  ukoliko  se  žele
ostvariti planirani ciljevi. Visoki predstavnik će takođe dati
svoj  komentar  o  postojećim  izazovima  s  kojima  se  Bosna  i
Hercegovina  suočava  u  procesu  izgradnje  svojih  sigurnosnih
institucija i razvijanja ekonomije u cilju otvaranja novih
radnih mjesta.

On  ce  upozoriti  na  rizike  koji  prijete  procesu  reformi
ukljucujuci  i  ono  sto  je  opisao  kao  agresivna  politika  o
ugrozenosti naroda dok se priblizavamo ovogodisnjim lokalnim
izborima.  On  ce  takodjer  izvijestiti  drzavnog  sekretara
Powella  i  sekretara  za  odbranu  Rumsfelda  o  prijetnjama
uspostavi nezavinsnog sudstva u BiH.

Zakon o obavještajno-sigurnosnoj agenciji

Visoki predstavnik s nestrpljenjem očekuje da Dom naroda BiH
slijedi dobar primjer predstavničkom Doma i usvoji Zakon o
obavještajno-sigurnosnoj agenciji BiH na sljedećoj sjednici u

petak. Usvajanje zakona će pomoći BiH da se približi uvođenju 
evropskih standarda u sektor sigurnosti. Vjerujem da ste svi
vi  upoznati  sa  izvještajem  State  Departmenta  o  globalnom
krijumčarenju drogama i organizovanom kriminalu, gdje je BiH
imenovana kao sigurno mjesto za takve aktivnosti. To je samo
jedan od razloga zašto BiH mora pokazati ozbiljnost kada je u
pitanju državna sigurnost.  Obavještajna agencija na državnom
nivou i državna policijska agencija su odgovor na te prijetnje
usmjerene prema svakog građaninu ove zemlje bez obzira na
njegovu dob ili etničku pripadnost.

Ovo se odnosi na državne  kompetencije i zato je to pitanje za
državni parlament.

OHR, OSCE, EUPM izražavaju zabrinutost zbog sve većeg pritiska
da se odloži izvršenje deložacija

OHR,  OSCE  i  EUPM  žele  izraziti  svoju  zabrinutost  zbog
činjenice  da  Ministarstvo  unutrašnjih  poslova  RS  i
Ministarstvo  izbjeglica  i  raseljenih  lica  RS  nisu  jasno
izrazili svoju podršku vladavini zakona i provedbi imovinskih
zakona kada su u pitanju ugovori o  zamjeni imovine.

Čini se da su oba ova ministarstva Republike Srpske popustila
pod  pritiskom  Udruženja  raseljenih  lica  i  izbjeglica  koje
zahtjeva  nezakonito  odlaganje  izvrsenja  deložacija  u
slučajevima kada je došlo do zamjene imovine između građana
Bosne i Hercegovine i susjednih zemalja.

OHR, OSCE i EUPM žele podsjetiti organe Republike Srpske da
postojeći  imovinski  zakoni  već  daju  dovoljne  garancije  u
slučajevima važećih ugovora o zamjeni. Naime, ukoliko nije
moguće uspostaviti prijeratnu situaciju, ispoštovaće se važeći
ugovor o  zamjeni. Opštinski odjeli Ministarstva izbjeglica i
raseljenih lica u Republici Srpskoj obaviješteni su o tome u
kojim  situacijama  mogu  zakonito  obustaviti  postupak  i
slučajeve  proslijediti  sudovima.  Stoga  nema  potrebe  za
obustavljanje izvrsenja deložacija.



OHR,  OSCE  i  EUPM  su  od  posmatrača  na  terenu  saznali  da
pritisak da se obustave izvrsenja deložacija  takođe dolazi od
raseljenih lica i izbjeglica koji, nakon što su povratili
svoju  imovinu  u  Hrvatskoj  ili  Federaciji  BiH,  ne  žele
napustiti imovinu koju koriste u Republici Srpskoj. To je
potpuno neprihvatljivo  te slični zahtjevi samo ugrožavaju
položaj hrvatskih Srba u BiH.

Aktivnosti prvog zamjenik visokog predstavnika

Prvi  zamjenik  visokog  predstavnika  Donald  Hays  se  sastao
jutros sa koordinatorima novih ekonomskih regija koje skupa 
čine  općine  sa  zajedničkim  socijalno-ekonomskim
karakteristikama.

Ekonomske regije mogu služiti kao učinkoviti instrumenti za
privlačenje investicija, njegovanje poduzetništva i otvaranje
novih radnih mjesta.

Odmah nakon sastanka će se održati konferencija za medije

u četvrtak, 4. marta 2004. godine u 12.45 sati,

u zgradi OHR-a, Sarajevo

Prvi zamjenik visokog predstavnika Donald Hays će se danas
poslijepodne  u  Mostaru  učestvovati  na  okruglom  stolu
posvećenom  iznalaženju  načina  za  povećanje  efektivnosti
vladinih  jedinica  za  hitne  reforme  u  Buldožer  procesu  te
iznalaženje  načina  koji  će  ove  jedinice  učiniti
učinkovitijima. Na ovom sastanku će učestvovati poduzetnici i
predstavnici vlasti.

Po završetku sastanmka će biti održana konferencija za medije

u četvrtak, 4. marta 2004. godine u 16.45 sati

u zgradi OHR-a, Mostar

Prvi zamjenik visokog predstavnika, Donald Hays, će se sutra u



zgradi OHR-a u Sarajevu, sastati sa premijerom Hadžipašićem,
predstavnicima  Svjetske  banke,  predstavnicima  sindikata  i
federalne vlade kako bi razgovarali o Zakonu o stečaju FBiH,
koji je nužan element za oživljavanje procesa privatizacije
kako bi preduzeća mogla racionalizirati svoj status i privući
takav investicijski kapital koji bi dugoročno mogao da stvori
nova radna mjesta.

Nakon sastanka će biti održana konferencija za medije

u petak, 5. marta 2004. godine u 15.15 sati

u zgradi OHR-a, Sarajevo

Sutra poslijepodne, u tvornici cipela “Olip”, kraj Travnika,
će se održati sastanak kojeg organizira Buldožer inicijativa.
Predsjednici  šest  Buldožer  odbora  će  se  pridružiti
poduzetnicima u krugu tvornice kako bi razgovarali o tome kako
privući više građana da uzmu aktivno učešće u Buldožeru. Nakon
ovog sastanka će biti prilika za fotografiranje i izjava za
medije

u petak, 5. marta 2004. godine od 13.00 do 13.30 sati

tvornica “Olip”, Borac (kraj Travnika), Tvornička bb, Travnik


